Тема: “Мин кейенәм”(картина буйынса һөйләү)

Интеграцион маҡсаттар: картина буйынса һөйләүҙе нығытыу, кейем-һалым тураһында белемдәрен арттырыу, диалогик телмәр үҫтереү, һүҙлек запасын байытыу, телмәрҙә “с”, “йе”, “б” өндәрен нығытыу; һорауҙарға тулы, дөрөҫ яуап биреүҙе күнектереү, ҡыш миҙгеле тураһында  белемдәрен камиллаштырыу; кейем-һалымға ҡарата таҙа, бөхтә булыуҙы тәрбиәләү.

Һүҙлек эше: бейәләй, быйма, салбар, бүрек, кейә.

Йыһазландырыу: картина “Мин кейенәм”, “Ләйсән ” дәреслегенән.

Дәрес барышы:
-Балалар, тиҙәйткес менән телде шымартып алацыҡ:
 Һары Сабираға һары сандали, һары сандалиға һары Сабира.

-Балалар, тәҙрә аша тышҡа күҙ һалайыҡ әле, йылдың ниндәй миҙгелен күрәһегеҙ? (ҡыш миҙгелен)
-Ҡыш етеү менән тәбиғәттә ниндәй үҙгәрештәр бар?(көндәр ҡыҫҡара, төндәр оҙая, күсер ҡоштар йылы яҡҡа оса, ҡояш ныҡ йылытмай)
-Һауа торошо ниндәй?(һыуыҡ)
-Кеше нисек кейенә?(йылы)
-Афарин, бөгөн беҙ һеҙҙең менән “Мин кейенәм” тип аталған картина менән танышасаҡбыҙ. Ә каритнаны кем яһай?(рәссам) Иғтибар менән ҡарағыҙ, был картинала нимә күрәһегеҙ?(бүлмә)
-Картинала кемдәр һүрәтләнгән?(ике малайҙы)
-Улар нимә эшләй?(кейенәләр)
-Марат нимә кейә?(Марат салбар кейә)
-Сабир нимә кейә?(Сабир бейәләй кейә)
-Тағы ниндәй өҫ кейемдәре күрәһегеҙ?(бүрек, быйма, пальто, шарф, кофта)
-Ҡайҙа йыйынғандар?(тышҡа сығалар)
-Ә артҡы планда нимәләр һүрәтләнгә?(шкаф, ваза менән сәскә, шарф эленгән, ултырғыстар)
-Был картина һеҙҙә ниндәй кәйеф, тойғо уята?
-Эйе, инде иғтибар менән мине тыңлағыҙ, мин һеҙгә картина буйынса һөйләп ишеттерәм: Был картинала ике малай һүрәтләнгән. Марат салбар кейә. Сабир бейәләй кейә. Тышта һыуыҡ. Малайҙар йылы кейенә.

Ял минуты
Кейемдәрҙе беҙ һаҡлайбыҙ.
Уларҙы тегеп ҡуябыҙ.
Йыуабыҙ, үтекләйбеҙ.
Шкафка кейемдәрҙе алып ҡуябыҙ.
Бармаҡтарҙы бөгәбеҙ
Кейемдәрҙе әйтәбеҙ.
Кофта, салбар, күлдәк, шарф
Алып ҡуябыҙ беҙ шкафҡа.

-Тағы берҙе иғтибар менән мине тыңлағыҙ: Был картинала ике малай һүрәтләнгән. Марат салбар кейә. Сабир бейәләй кейә. Тышта һыуыҡ. Малайҙар йылы кейенә.
-Кем картина буйынса һөйләп ҡарарға теләй.(берешәр һөйләм әйтәләр, артабан ике-өс һөйләмде бер юлы һөйләҙәр, һуңынан тексты тулыһынса һөйләйҙәр)
-Афарин, балалар, ә хәҙер кейем-һалым тураһында йомаҡтар сисеп алайыҡ:

Өйгә ингәндә, тороп ҡала,
Тышҡа сыҡҡанда, тотоп ала. /өҫ кейеме/

Ағайҙан да бейек,
Бабайҙан да бейек,
Батшанан да бейек,
Һалдаттан да бейек? /бүрек/

Тимер башлы ҡара йылан
Үҙ ҡойроғон үҙе тешләгән? /ҡайыш/

Берәү уның бармағы,
Әйтерһең дә, ҡармағы,
Бәйләйҙәр уны ептән,
Йөндән йәки дебеттән,
Уға ҡулдар эйәләй,
Ә исеме … . /бейәләй/

Төндә элеүле,
Көндөҙ кейеүле. /бүрек/

Һоро йылан сорналған,
Муйыныма уралған. /шарф/

Ике ағай теҙҙән,
Ҡалышмайҙар беҙҙән . /итек,быйма/

-Афарин, балалар, йомаҡтарҙы дөрөҫ систегеҙ. Әйтегеҙ әле, кейем-һалымды нисек тотор кәрәк? (таҙа, бөкләп һалырға, йыуырға, үтекләргә)
-Эйе, бушҡа ғына бит ағас күрке-япраҡ, кеше күрке-сепрәк тип әйтмәгәндәр.
-Беҙ бөгөн нимә тураһында һөйләштек? Ниндәй яңы һүҙҙәр менән таныштыҡ? Һауа торошона ҡарап кейенергә өйрәнегеҙ, кейемдәрегеҙ таҙа булһын, шул ваҡытта һаулыҡ та шәп була! 
Дәрес тамам.
